
SKIM LATIHAN (PENGAJIAN LANJUTAN)

 KUMPULAN PENGURUSAN DAN PROFESIONAL
Unit Pengajian Lanjutan

Bahagian Pembangunan Sumber Manusia

Jabatan Pendaftar

Universiti Utara Malaysia
SKIM LATIHAN (PENGAJIAN LANJUTAN) KUMPULAN PENGURUSAN DAN PROFESIONAL DALAM PERKHIDMATAN

1.0
SKIM

Nama skim ialah Skim Latihan (Pengajian Lanjutan) Kumpulan Pengurusan dan Profesional Dalam Perkhidmatan, Universiti Utara Malaysia.

2.0
MATLAMAT

Skim ini bertujuan memberi peluang kepada pegawai-pegawai Kumpulan Pengurusan dan Profesional mengikuti program latihan dan memperoleh ijazah tinggi atau kelayakan lanjutan yang diiktiraf.

3.0
KRITERIA KELAYAKAN

Semua pegawai-pegawai Kumpulan Pengurusan dan Profesional dalam perkhidmatan adalah layak dipertimbangkan berdasarkan kriteria-kriteria seperti di bawah:

3.1 Perkhidmatan tetap.

3.2 Telah disahkan dalam jawatan mereka.

3.3
Berkhidmat dalam Kumpulan Pengurusan dan Profesional sekurang-kurangnya tiga (3) tahun. Dalam kes istimewa, kelonggaran syarat ini boleh diberi mengikut budi bicara Jawatankuasa.


3.4
Diperakukan oleh Ketua Jabatan.

3.5 Laporan prestasi tahunan tiga tahun berturut-turut yang baik. 

3.6 Bersih daripada pertuduhan tatatertib dan bebas daripada dakwaan mahkamah.

3.6 Mengikuti kursus yang diluluskan.

3.7 Berumur tidak melebihi 43 tahun pada tarikh tutup permohonan bagi pengajian peringkat PhD dan tidak melebihi 45 tahun bagi pengajian peringkat Sarjana.

3.8 Bagi pengajian selain daripada PhD dan sarjana bagi mana-mana program pengajian yang diikuti,  kelayakan daripada segi umur adalah tidak terhad.

3.9 Perlu menduduki ujian Bahasa Inggeris (IELTS) dan skor minimum ialah 5.5 bagi pengajian dalam negara dan 6.5 bagi pengajian luar negara.
4.0 KUOTA

Tujuh (7) orang pegawai dalam Kumpulan Pengurusan dan Profesional akan diberikan kemudahan cuti belajar ini pada satu-satu masa tertakluk kepada kelulusan Jawatankuasa.

5.0
GAJI SEMASA CUTI BELAJAR


Pegawai yang diluluskan cuti belajar di bawah skim ini akan dibayar gaji penuh.

6.0
PEMERIKSAAN KESIHATAN

Tawaran menyertai skim ini adalah tertakluk kepada laporan pemeriksaan kesihatan yang memuaskan tentang diri calon.

7.0
TEMPOH CUTI BELAJAR
Tempoh cuti belajar yang diluluskan tertakluk kepada tawaran sebenar daripada Universiti/institusi yang menawarkan tempat pengajian atau tiga (3) tahun mana lebih pendek.

8.0
TEMPOH LANJUTAN
8.1
Jawatankuasa akan menimbangkan permohonan melanjutkan tempoh pengajian/cuti belajar pegawai berkenaan dengan syarat-syarat berikut:

8.1.1
ada sokongan dan laporan dari Universiti di mana pegawai sedang menuntut (laporan hendaklah mengandungi rancangan pengajian yang terperinci).

8.1.2
diperakukan oleh Dekan/Pengarah/Ketua Jabatan (sekiranya perlu).

8.2
Sekiranya diluluskan, peraturan-peraturan semasa berhubung dengan tempoh perlanjutan yang berkuat kuasa untuk staf akademik adalah  diterima pakai.

9.0
TANGGUNGJAWAB

9.1 Tanggungjawab seorang pegawai ialah untuk menumpukan sepenuh perhatian terhadap program latihan/pengajian seperti yang tersebut dalam perjanjian dan menyelesaikan program latihan/pengajian itu dalam tempoh sebagaimana yang diluluskan oleh Universiti.

10.0
KEMUDAHAN DAN ELAUN

10.1
Pegawai yang terpilih di bawah Skim ini akan diberi biasiswa yang meliputi:

10.1.1
Yuran pengajian.

10.1.2
Elaun sara hidup.

10.1.3
Elaun perkhidmatan.

10.1.4
Elaun pakaian.

10.1.5
Elaun buku.

10.1.6
Elaun tesis.

10.1.7
Elaun alat perkakas.

10.1.8
Elaun akhir pengajian.

10.1.9
Rawatan Perubatan dan Pergigian/Insurans Kesihatan.

10.1.10
Tambang udara pergi balik, manakala keluarga mereka, jika diluluskan ikut bersama akan ditanggung oleh Universiti atas perkara-perkara seperti disebutkan di para 11.0.

10.2
Elaun, kemudahan, biasiswa atau pembiayaan seperti tersebut pada perenggan 10.1 di atas adalah tertakluk kepada kadar dan syarat yang ditentukan oleh Universiti atau JPA di mana berkenaan.

10.3
Sekiranya pembiayaan yang sama diberikan oleh pihak lain daripada Universiti Utara Malaysia (contohnya Jabatan Perkhidmatan Awam) maka pembiayaan berkenaan tidak diberikan oleh Universiti Utara Malaysia.

11.0
BANTUAN KELUARGA

Jawatankuasa akan menggunakan budi bicaranya sama ada untuk meluluskan atau tidak bantuan kewangan jika pegawai memohon membawa keluarga bersama. Jika diluluskan, bantuan kewangan berikut boleh diberikan:


11.1
Elaun bantuan keluarga.


11.2
Elaun bantuan sewa rumah.


11.3
Tambang udara keluarga pergi balik.


11.4
Rawatan perubatan dan pergigian/Insurans kesihatan.


11.5
Elaun penempatan keluarga.


11.6
Elaun pakaian keluarga.


11.7
Elaun akhir pengajian keluarga.

12.0
PENAMATAN CUTI BELAJAR
Universiti berhak menamatkan cuti belajar atau memanggil pulang seseorang pegawai sekiranya beliau:-


12.1  
gagal dalam peperiksaan.


12.2
tidak mengikuti kursus sepenuhnya.

12.3
menukar dan meninggalkan program serta menukar tempat pengajian tanpa kebenaran bertulis dari Universiti.

12.4
berkelakuan tidak baik semasa mengikuti kursus sehingga menjadikan dirinya tidak sesuai untuk berkhidmat sebagai penjawat awam.

13.0 PERJANJIAN

Pegawai berkenaan dikehendaki menandatangani perjanjian untuk berkhidmat dengan Universiti bagi satu tempoh yang ditetapkan. 

14.0
AM

14.1
Calon PhD boleh memohon kepada Jawatankuasa untuk menjalankan penyelidikan bagi penyediaan tesis di Malaysia tertakluk kepada syarat-syarat berikut:-

14.1.1
penyelidikan yang hendak dijalankan di Malaysia itu adalah untuk keperluan PhD.

14.1.2
Jawatankuasa berpuas hati bahawa ada sebab-sebab yang munasabah mengapa penyelidikan itu perlu dijalankan di Malaysia.

14.1.3
Jawatankuasa telah dimaklumkan mengenai hasrat menjalankan penyelidikan semasa membuat permohonan cuti belajar.

14.2
Selain daripada syarat-syarat di atas, calon PhD dikehendaki mengemukakan permohonannya sebelum kembali ke Malaysia dengan menyertakan:

14.2.1
jadual kerja untuk tempoh menjalani penyelidikan di Malaysia.


14.2.2
rancangan penyelidikan.

14.2.3
surat sokongan daripada penyelianya di Universiti berkenaan.

14.3
Sekiranya diluluskan, calon PhD akan dibiayai tambang pergi balik untuknya seorang dan sekali sahaja. Sekiranya tempoh penyelidikan di Malaysia melebihi tiga (3) bulan, elaun sara hidup luar negeri akan digantikan dengan elaun dalam negeri.  Bagi calon yang berkeluarga, elaun sara hidup luar negeri akan terus dibayar sekiranya ke semua keluarganya berada di tempat pengajian di luar negeri. Sekiranya keluarganya tidak berada di tempat pengajian di luar negeri, elaun sara hidup luar negeri akan digantikan dengan elaun dalam negeri.

